
Hepak luangi daiteke, Kahvangi 
Jehoda am nela Mary touei vangsho 
phongshan Gabriel shomteke.  
Büpai pinyü kü, “Nüngi yeshang 
hük bühhen hatü büpalei men 
Jisu shei menhen.  Büpayü 

peü mü 
Jaipüba shei 

nyükhen.  Büpa 
den kü vanglem 
lemhen” shei 

eteke. 



“Hapayü mekei etü aokhen?” 
shei nelanyüi thamaei e.  “Ngei 
üpa baha mao nenyuham” shei e.  
Vangsho phongshani Mary kü 
hapa naü-ü Kahvang leipü 
peikahen.  Hangku 
pa nenyuhen 
shei eteke.



Vangsho phongshani Mary kü anyei 
Elizabeth-ao vüdaijao hapeü 
koshi nyüke shei eteke.  
Hapa-ao yashanbenüng 
nyuteke.  Lomi Mary-i 
Elizabeth thümteke.  
Jiji chemi Kahvang 
kü menvih shuoh.



Mary-ü shennyak hük 
meni Joseph mü shem 
yemhen eteitüktü 
nyuteke.  Mary-i hapeü 
anghen mü nyüpeih shei 
epü danei Joseph 
mongmangei deih.  
Hanei amei hapeü 
vaihen khih shei 
büpai deih.



Mangh kü vangsho phongshan 
homei Joseph kü hapayü 
Kahvangei Ha hih shei 
eshuohteke.  Joseph-i Jisu 
kü junghen nangkü Mary kü 
sheühhen mü vamteke.



Joseph-i Kahvang kü hinglemei ven danteke.  Büpai 
jomei kahmükei shahkungao bangteke.  
Shahkungnyü ja vampü 
nangkü Mary jiji 
lat shuohhen 
shingvaishi 

jomei jila Bethlehemei peiteke.



Mary naü anghen 
hepak ngoi.  Shejao 
Joseph-i meleiyao 
nyushing nedang.  

Ngoihen shem
kemei madaitü

nyu.



Joseph-i shompülei mohoh khaok hük dang.  Halei 
naü Jisu angteke.  Chenyüi büpa mohoh-i het shaipü 

shungei lemshuohteke.



Yopailei miyombüthüi jomei mithü 
yomei nyu.  Kahvangei phongshanthü 
vamei jomphong kü shahjangmei 

eshuohteke.



“Shinyih David chingnyülei Yemleipüba Shembüpa 
Khrista angteke.  Ammi hapa Naü 
mohoh hetshai shungei lemshi 

eehen.” 



Ngangahük kü vangsho phongshanthü longi peiyei 
Kahvang men vih-ei, “Peü mü shaopüba 

Kahvang kü müknyinshakhang 
vaituh, kahdoknyü kü 

chingmei hatü 
hangku touei 
nyiushemmei” 

shei eteke.



Miyombüthü hetshung touei mokei 
heih.  Jomi Naü eephei kü vangsho 
phangshanthüi Jisu nang mehe epa, 
ha jung heüpü peü kü ejateke.



Nyih pinyi pheikü Joseph hatü 
Mary nyi-i Jisu phopshemei müei 

pei.  Simeon shei menpü 
shennyaki Naü nangkü 
Kahvang kü menvih 
shuoh, hatü Anna shei 
menpü lebü 
chongphobü 
hüki 
Shembüpa 
kü menvih 
shuoh.



Jijipheni Jisu-ü lahtükpü  
Yemleipüba Kahvang Ha khih 

shei nyingteke.  Joseph-i 
ou nyi moila shuoh.  
Hapayü taopathüi 
Shembüpa touei naüja 
deipü hepak 
kü dükhen 
Kahvangei 
shahkung 
nyuteke.



Maani angpheikü 
litha homei Heong 
phileipü Kon kohpü 
Shennyakthü 
Jerusalemei 
müei pei.  

“Jehoda amei Ong hük 
angpü ha melei nyüke?”  
“Hamiyao büpa kü 
khümhüangke” 
shei pheteke.



Herod Ongpai hapa Kon 
kohpü Shennyakthü jung 
danei nyu.  Büpa longi 
mongshangei Jisu 
metouei danghen büpa 
kao eshih shei jomphong 
kü e.  “Ngeiyao büpa 
kü khümhünyüke” shei 
Herodi e.  Shejao büpa 
shahshem eteke.  
Herodi Jisu 
jütükhüei 
deih. 



Mary hatü Joseph nyi naü mü nyupü 
shem kü jiüshi litha homei Kon kohpü 
Shennyakthü müei pei.  Aümei 
shatü khümei hapa yenpathüi 
Jisu kü hon hatü vongmei 
meli thintho shuoh.



Kahvangi Kon kohpü 
Shennyakthü kü joei 
shemei leidaihen eteke.  
Herod longi mongshih.  
Jisu jütükhüpü nangkü hapa 
nemeipü ongpai Jerusalemei 

nyupü bahanaü 
kemei 
jütük.



Shejao Herodi 
Kahvang Ha nejüaok.  
Mangh mü eshuohpü 
nangkü Joseph-i 
Mary hatü naü nyi 
yah-ei yanglem 
yemei Ijiplei yiüdai.



Mechem Herod 
didaipa, Joseph-i Mary hatü Jisu 
nyi Ijip leipü müei lei.  Jomphong Galil 
yungching yopai kü nyupü Nazareth chingei nyu.



Jisu Bühpü

Kahvangei Shah Laihing leipü büshah

Dangnyeih

Mathi 1-2, Luk 1-2

“Nüngei Shah shühahpai vangngai shuohnyeih.” 
Menvih Kesho 119:130



Dohpü



Hapa Laihing büshah homei jenei thamapü Kahvang üpai jen 
ling hatü nüngi büpa nyinghen nanyüpa hapa jung halei enyüke.

Jeni dao nemeipü dükteke shei Kahvangi nyingei nyüke hatü büpai 
hapa kü mang shei nyüknyüke.  Mang shing hanghiyü dipü nyüke, 

shejao Kahvangi nüng kü longi bampü nangkü büpai laophülei Ha Jisu 
nüngei mang shing hanghiyei shophang kü dihen shomteke.  Jisu ditü 

yangei leiyei vangsho lei aongdai!  Nüngi Jisu kü hinglemei nüngi 
büpa kü mang lahjema büpai mang tükphahen.  Büpa peiyei nüngei 

mongei nyuhen hatü nüng düngei büpa mü nyuhen.

Nüngi hapayü shahhing hih shei hinglemjema, 
hayü Kahvang kü eyeishuoh: Bampü Jisu, nüngü Kahvang shei ngei 
hinglemnyeih, hatü ngelei mang shing dihen nüng shennyak leiteke 

hatü nüng shaang yemmü nyüke.  Ngelei yangnyu kü nüng peikei hatü 
ngelei mang tükshih, shejüang ngei shaang yangnyu ja leihen, hatü 

nyih hük ngei den kü nüng mü nyuhen shingvaishi ngei daihen.  
Nüngei ha leshi nüngei ven bangei nüng shing 

nyuhen sheühshihma.  Amen.

Laihing ietuh hatü nyihjeih Kahvang mü shah eteituh.   Johan 3:16

